
25. Sannivesha Paddhatih' (20) 

 

anoraneeyaseem' vishnor mahato'pi maheeyaseem . 

prapadye paadukaam' nityam' tat padenaiva sammitaam .. 25.1.. 
781.. 

 

pratitisht'hati paada sammitaayaam' 

tvayi nityam' manipaaduke mukundah' . 

itare tu parichchhadaasta ete 

vibhava vyanjana hetavo bhavanti .. 25.2.. 782.. 

 

tava ranga narendra paadarakshe  

prakri'tih' sannapi bhakti paaratantryaat . 

bhavateem' vahateeva panna gendrah' 

prathita svastika lakshanaih' shirobhih' .. 25.3.. 783.. 

 

parasya pum'sah' pada sanniveshaan 

prayunjate bhaavita pancharaatraah' . 

aghaprateepaa napadishya pund'raan 

angeshu rangeshaya paaduke tvaam .. 25.4.. 784..   

 

vimri'shya rangendra patim'varaayaah'  

shruteh' sthitaam' moordhani paaduke tvaam . 

badhnanti vri'ddhaah' samaye vadhoonaam'    

tvan mudritaan yaabharanaani maulau .. 25.5.. 785.. 

 

vahanti rangeshvara paadarakshe  

deerghaayushaam' darshita bhakti bandhaah' . 

aashaadhipaanaam avarodhanaaryaha 

tvan mudrikaam' mangala hemasootraih' .. 25.6.. 786..  

(*2 times for husband’s deerga aayush*) 

 

vyooha kramena prathitaara magre 

sandarshayanteem' manipaaduke tvaam . 

paatum' trilokeem' padapadma bhaajam' 

saudarshaneem' shakti mavaimi shaureh' .. 25.7.. 787.. 

 

baddhaasikaa kanaka pankaja karnikaayaam' 

madhye kri'shaa muraripor manipaaduke tvam . 

sandri'shyase sarasi jaasanayaa gri'heetam' 

roopaantaram' kimapi ranga vihaara yogyam .. 25.8.. 788.. 

 

maanochitasya madadheena janasya nityam' 

maa bhoodatah' kri'panateti vichintayantyaa . 

bandeekri'tam' dhruva mavaimi valagna deshe 

kaarshyam' tvayaa kamala lochana paadarakshe .. 25.9.. 789.. 

 

madhye kri'shaa mubhayatah' pratipanna vri'ddhim' 

manye sameekshya bhavateem' manipaadarakshe . 

nityam' mukunda pada sangama viprayogau 

nishchinvate kri'tadhiyah' sukhaduh'kha kaasht'haam .. 25.10.. 
790.. 

 

rangeshitush charana pankajayor bhajantee 

rakshaa prasaadhana vikalpa sahaa mavasthaam . 

maanyaakri'tir nivishase manipaadarakshe 

madhye parichchhada vibhooshana vargayotsvam .. 25.11.. 791.. 

 

angaantareshu nihitaan yakhilaani kaamam . 

paryaaya kalpana sahaani vibhooshanaani . 

nityam' mukunda pada padma talaanuroopam' 

naipathya mamba bhavatee nayanaabhiraamam .. 25.12.. 792.. 

 

ye naama bhakti niyatais tava sannivesham' 

nirvishya netra yugalair na bhajanti tri'ptim . 

kaala kramena kamalekshana paadarakshe 

praayena te parinamanti sahasra netraah' .. 25.13.. 793.. 

 

pada mapramaana miti vaadinaam' matam' 

madhujitpade mahati maasma bhooditi . 

vyudapaadi tasya charanaavani tvayaa 

nigamaatmanas tava samapramaanataa .. 25.14.. 794.. 

 

aprabhoota mabhavaj jagattrayam'  

yasya maatu muditasya paaduke . 

aprameya mamitasya tatpadam'  

nityameva nanu sammitam' tvayaa .. 25.15.. 795.. 

 

aalavaala miva bhaati paaduke  

paadapasya bhavatee madhudvishah' . 

yat sameepa vinatasya shoolinah'  

saaranee bhavati mauli nimnagaa .. 25.16.. 796.. 

 

modamaana munivri'nda shat'padaa 

bhaati mukti makaranda varshinee . 

kaa'pi ranga nri'pateh' padaambuje 

karnikaa kanaka paadukaa mayee .. 25.17.. 797.. 

yugapa danuvidhaasyan yauvatam' tulyaraagam' 

yadupati radhichakre yaavato roopabhedaan . 

tadida mativikalpam' bibhratee sannivesham' 

tava khalu padarakshe taavatee moorti raaseet .. 25.18.. 798.. 

 

tattad vri'tte ranugunatayaa vaamaneem' vyaapineem' vaa 

praapte ranga prathita vibhave bhoomikaam' sootradhaare . 

manye vishva sthiti maya mahaa naat'ikaam' netukaamaa 

naanaa sam'sthaa bhavati bhavatee paaduke nartakeeva .. 
25.19.. 799.. 

 

maane param' samaane pratyakshe naagame naapi . 

haricharanasya tavaapi tu vaishamyam' rakshya 
rakshakatvaabhyaam .. 25.20.. 800.. 

 

iti kavitaarkikasim'hasya sarvatantra svatantrasya shreemad 
venkat'anaathasya shreemad vedaantaachaaryasya kri'tishu 
shreeranganaatha paadukaa sahasre sannivesha paddhatih' 
panchavim'shee .. 

 

 


